
Piŋɔ te yi jesɔ 
*Paska ɓukwa̧
mɛtu yitan jɔ wɛtɛ, 
ɛ Yesus kwa̧ kɛ̀ kɛ 
Betani, kɛ ɗya te komɛ 
Lasar te yi nyɛ joŋgwa 
kɛ njoka ɓemuŋ kɔ ɗikima 
ɗiyɔ kɛ́. Ɗiyɔ kɛ́, ɛ Mariya 
ɓu̧ wɛtɛ ndaki nɛ yiŋa 
lɔbinda te yi ɗye ɓuɗya mɔni yaka 
lita kɛ ɓembe. Yo ɓa̧ nɛ sɛŋgɛlɛŋ, 
ɓo tì pa pulɛ yo nɛ yiŋa yasi na. Ɛ nyɛ 
ɓu̧ nje lɔmbɛ kɛ mɛkol mɛ Yesus kwa̧ titɔ yo nɛ 
nyiŋɔ to nɛ.Ɛ tul te si ŋgaŋgile ndiŋgɛlɛ tu̧.



Yudas te Iskariyot, yɔkɔ ɛ ɓa̧ kɛ njoka ɓejekɛ kamɔ jɔ 
yiɓa kɔ kwaŋma kɛ̀ kɛ yi ɓekum ɓe ɓotu 
ɓe nyɛna sadaka nyɛ Njambiyɛ, 
na kɛ̀ ɗyaŋgwɛ Yesus nyɛ ɓo. 
Kɛ ɓo ma si wokɔ yasi te yi 
nyɛ lɛpima nyɛ ɓo kɛ́, ɛ ɓo ɓɛ 
nɛ mɛsosa ɓuɗyate. Ɛ ɓo 
kpo nde, ɓo ta nyɛ 
nyɛ mɔni. Ndana, ɛ 
Yudas kandɛ 
saŋna kimɔ
ŋgimɔ te yi 
nyɛ yakama 
ɗyaŋgwɛ 
nɛ nyɛ. 



Ɓejekɛ kelma nda yi Yesus lɛpima 
nyɛ ɓo kɛ́. Ɛ ɓo kombile mɛɗye mɛ 
*Paska. Piŋɔ te yi ɓo ɓa̧ kɛ ɗyena 
kɛ́, ɛ Yesus ɓu̧ mampa. Kɛ nyɛ ma 
si nyɛ Njambiyɛ wosoko kɛ́, ɛ nyɛ 
lekɛ yo kaŋɛ nyɛ ɓejekɛ ɓenɛ lɛpɔ 
nde: «Wunɛ ɓôŋ, nɛ ɗyâki, yikɛ 
mɛmbundɔ mɛmbɛ.» Kɛ kɔŋte, 
ɛ nyɛ ɓu̧ pelɔ nɛ 
tena mɛnjam 
kɛ mɔyte. 



Kɛ nyɛ ma si nyɛ Njambiyɛ wosoko 
kɛ́, ɛ nyɛ kaŋɛ yo nyɛ ɓo lɛpɔ nde: 
«Wunɛ hɛnɛ hɔ̂ɓiya yo. Kɛto yikɛ 
mɛkiyɔ mɛmbɛ, yo mɛkiyɔ mɛte 
yi kelɛ mbon. Mɛkiyɔ mɛte yi 
nyanjama kɛto ɓuɗya ɓomɔ. 
Yo ta kelɔ nde, Njambiyɛ tîki 
ɓomɔ nɛ ŋgwɛtɛ kɛ mɛɓeyɔ man.»



Ɛ Yesus lɛpɛ nyɛ Simɔn nde: «Simɔn, Simɔn, wokɔ 
kimɔte. *Satan diyma, na pɛpi wunɛ nda yi ɓo pɛpɛ 
nɛ lɛsi yi ́ ɓakɛ nɛ njɔsɔ te nɛ̀ kopu te kɛ́. Yasi wɛtɛ, mi 
ŋgwɛtama nɛ Njambiyɛ kɛto yɔ, ma wɛ mɛ nje ɗiyɔ kinɛ 
tikɔ se temɔ nɛ mi na. Yasi wɛtɛ, komɛ wɛ ta nje yeŋsa 
nɛ kɔkɔ jayɛ mi kɛ́, 
nɔ̀ nyɛ̂ki ɓemɔŋ ɗeti.»



Ɛ Piyɛr lɛpɛ nyɛ nyɛ nde: «Nyaŋgwɛ Kumande, ko kɛna 
jɔɓɔ ko sɔŋ, mi gba nɛdɔ te yi kɛ̀ sinɛ wɛ.» Ɛ Yesus lɛpɛ 
nde: «Piyɛr, mi kɛ kombile lɛpɔ nyɛ wɛ nde: Wɛ ta tonɔ 
muka kumɔ mɛŋga yitati nde, wɛ yeti kɛ duwɛ mi na, 
mbam kuɓɛ má nje kɔkɔ.»



Kɛ kɔŋte, ɛ Yesus kwa̧ ɓenɛ 
ɓejekɛ ɓenɛ kɛ̀ kɛ wɛtɛ 
mbɛy nde Gɛtsemane. 
Ɛ nyɛ lɛpɛ nyɛ ɓo nde: 
«Wunɛ ɗîy mɛtiɗyɛ waka 
kumɔ kɛ ŋgimɔ te yi mi ta 
pa kɛ̀ kaka si kɛ̀ ŋgwɛta nɛ 
Njambiyɛ kɛ́.» A ɗikima lɛpɔ 
nde: «*Aba Da, wɛ nɛ ɗeti 
te yi kelɔ mɛyasi hɛnɛ. Kelɔ 
nde, nyaŋgwɛ mapi mɛbɔnɛ 
mɛte yikɛ ɗûkwɛ kɛ to mbɛ. 
Ma yo tî kelnaŋgwɛ nda yi mi 
kwaɗyɛ kɛ́ na, yo kêlnaŋgwɛ 
nda yi wɛ kwaɗyɛ kɛ́.»



Ɛ Yudas ɓu̧ njɔŋ ɓesɔja nɛ̀ ɓotu ɓe ɓakiɗya mbanjɔ 
Njambiyɛ ɗya̧ nɔ. Yo ɓe ɓekum ɓe ɓotu ɓe nyɛna 
sadaka nyɛ Njambiyɛ nɛ̀ *Ɓefarisɛ̧ tomɛ ɓo. 
Ɓo ka̧ nɛ mɛlambo nɛ̀ mɛnyan nɛ̀ 
mɛjɔlɛ mɛ ɗyambi. Ɛ wɛtɛ kɛ 
njoka yan kɔtɛ mɔ mɛsay mɛ 
nyaŋgwɛ kum ɓotu ɓe nyɛna 
sadaka nyɛ Njambiyɛ pɛsɔ 
tɔ nɛ ɛ mbam ɓɔ ɓetɛ kɛ 
mɛnɛti. Yasi wɛtɛ, ɛ Yesus 
lɛpɛ nyɛ ɓo nde: «Wunɛ tîki, 
yo ɗîy ɗete.» Ɛ nyɛ kpokɛ 
tɔ mbam te joŋgwɛ nyɛ.



Kɛ ɓo ma si ɓiye Yesus kɛ́, ɛ ɓo ɓu̧ nyɛ kɛ̀ nɔ kɛ tu̧
nyaŋgwɛ kum ɓotu ɓe nyɛna sadaka nyɛ Njambiyɛ. 
Piyɛr ɗikima ɓeŋgwɛ ɓo nɛ 
naŋ. Ɓo joŋgwa ɗitɛ kɛ 
ɓembe sɛ̧ ɗiyɔ kɛ 
kɛkite. Ɛ Piyɛr nje 
ɗiyɔ sendi kɛ 
njoka yan.



Ɛ wɛtɛ mɔ mɛsay mɛ 
nyaŋgwɛ kum ɓotu 
ɓe nyɛna sadaka nyɛ 
Njambiyɛ ɛ ɓa̧ nɛ jaɗyɛ 
ɓenɛ mbam te ɛ Piyɛr 
pɛsima tɔ nɛ kɔ lɛpɛ nde: 
«’Mi ti ̀ ɓɛŋɛ gba wɛ wúnɛ 
nyɛ kɛ ŋgwaŋ na?» Ɛ Piyɛr 
tonɛ sendi, yaka nɛ mbam 
kuɓɛ kɛ kɔkɔ. Ɛ Piyɛr pundɛ 
kɛ̀ lelɔ ɓuɗyate. 



Kɛ kɔŋte, ɛ nyaŋgwɛ ɓomɔ ɓaka hɛnɛ 
tɛmɛ nɛ gam ɓu̧ Yesus kɛ̀ nɔ kɛ yi 
Pilat. Ɛ Pilat diyɛ nyɛ nde: «Wɛ 
kumande Ɓeyudɛn?» Ɛ Yesus 
yeŋsa nyɛ nyɛ nde: «Yo nda yi wɛ 
lɛpɛ kɛ́.» Ɛ Pilat ɓasiɗye 
lɛpina nyɛ ɓomɔ, kɛto a 
kwaɗya soŋɛ ɓɔ nɛ Yesus. 
Ko ɓɛkɔ ɗete, ɓo ka̧ mbɔmbu 
kembɔ nde: «Ŋgbakɔ nyɛ kɛ 

kroa. Ŋgbakɔ nyɛ kɛ kroa.»



Ndana, ɛ Pilat kaŋɛ Yesus nyɛ ɓo, nɛ́ 
ɓo kɛ̀ ŋgba nyɛ kɛ kroa. Ɛ ɓo ɓu̧ nyɛ 
kwa̧ nɔ. Ɛ Yesus nɛ ŋguru wenɛ soɓɛ 
kroa nɛ yi ́ kwa̧ nɔ ɗuwɛ kɛ mɔy ɗya 
kumɔ nɔ kɛ wɛtɛ mbɛy nde Gboŋgo 
to, ɓo jéɓaŋgwɛ kɛ numbu 
Hebere nde Golgota.



Kumɔ mate, ɛ ɓo ŋgba nyɛ kɛ kroa, ŋgba 
sendi ɓaŋa ɓomɔ yiɓa kɛ mɛkroa mɛte 
yan. Wɛtɛ kɛ kroa te wenɛ 
pulɔ kaka, wɛtɛ pulɔ 
kaka, tikɔ Yesus 
kɛ ɓembe.



Ɛ misi mɛ yesɔ ɗiɓiɗya. Ɛ nyaŋgwɛ lambɔ te yi ɓa̧
kɛsate kɛ mbɛy te yi nɛ kiyɔ kɛ mbanjɔ Njambiyɛ kɛ́ 
nyaliyɛ kɛ ɓembe. Ɛ Yesus kembɛ lɛpɔ nɛ mɛn kɛ kwey 
nde: «Da, mi kɛ yɔkiɗye Sisiŋ 
mbɛ nyɛ kɛ mɛɓɔ mɔ!» Kɛ 
nyɛ ma si lɛpɔ ɗete kɛ́, 
ɛ nyɛ jɛyɛ gwe.



Ɛ Yosɛp te mɔ Arimate ɗya̧. A ɓa̧ kɛ 
njɔŋ nyaŋgwɛ jɔsi Ɓeyudɛn. Ɓomɔ 
ɓa̧ kɛ jɛsɔ nyɛ. Sendi, nyɛ nɛ 
ŋguru wenɛ ɓa̧ kɛ laɗye 
*Kandɔ Njambiyɛ. Ɛ 
nyɛ tiŋɛ temɔ kɛ̀ kɛ 
yi Pilat kɛ̀ diyɛ 
muŋ Yesus.

Ɛ Yosɛp ɓɔmɛ    
ndɔmbɔ kwa̧ piɗyɛ 
muŋ Yesus kɛ kroa 
ɓɔyɛ nɛ ndɔmbɔ kɛ̀ 

niŋgwɛ kɛ ɓoŋsɔŋ te    
yi ɓo timma kɛ wɛtɛ 
nyaŋgwɛ tari kɛ́. Ɛ   
nyɛ nje ɓiŋgile wɛtɛ 

tari ɗiɓɔ nɛ         
numbu te.



Misi pupɛ, yite nde, kɛ kɔŋ mɛkomsa 
mɛ yesɔ *Saba, ɛ ɓekum ɓe 
ɓotu ɓe nyɛna sadaka nyɛ 
Njambiyɛ nɛ̀ *Ɓefarisɛ̧ kɛ̀ 
dolɔ Pilat lɛpɔ nyɛ nyɛ 
nde: «Sa Mbokɔ, wusɛ 
ndi kɛ takɛ yasi te yi 
mɔ ja̧ kɔ ɗikima lɛpɔ 
piŋɔ te yi nyɛ ɓa̧ 
ndi nɛ 

joŋ kɛ́.» 



«A ɗikima lɛpɔ nde: ‹Ya mɛtu yitati kɛ 
kɔŋte mi ta womiyɛ.› Ɛ ɓo nje kwa̧ 
ɓu̧ yiŋa yasi nda ɗaŋgi 
ɗakse kɛ numbu ɓoŋsɔŋ 
yi teɗye nde, yo nyaŋgwɛ 
kum nyɛ ɗeti te yi kelɔ 
ɗete. Ɓo ɓoŋma 
sendi ɓesɔja tikɔ 
womɛte yí pɛmna 

ɓoŋsɔŋ.»



Kɛ kɔŋ yesɔ *Saba ɛ Mariya te 
ŋgɔndu Magdala ɓenɛ Mariya 
te yɔru tɛmɛ ɓemɛŋmɛnɛ nɛ 
sut kɛ bosa yesɔ te ɛ 
kandɛ jɔnja sɔndi yi ́ kɛ̀ 
ɓɛŋɛ ɓoŋsɔŋ. 



Semɔ semɔ, ɛ mɛnɛti ŋgwaŋgwa 
ɓuɗyate, kɛto wɛtɛ jaki Baba 
Mbokɔ piya wulɛ ɗyoɓɔ njeŋɛ 
tari soŋɛ kɛ numbu ɓoŋsɔŋ 
nje kwa̧ ɗiyɔ mɛtiɗyɛ kɛ 
to te. Ɓesɔja ɓete ɓe 
ɓa̧ kɛ pɛmɔ yasi 
ɓaka gwa̧ wɔ̧ 
ŋgwaŋgwa tika 

nda 
muŋ ɓomɔ.



Yasi wɛtɛ, ɛ jaki lɛpɛ nyɛ ɓomari nde: 
«Kɛ ɓɛ wunɛ, nɛ tî gwaki wɔ̧ na. Mi 
duwa̧ nde, wunɛ sáŋ Yesus te
 yi ɓo ŋgbama kɛ kroa kɔ.
A yeti se waka na, a ma 
womiyɛ nda yi nyɛ ma 
lɛ́pi kɛ́. Nɛ njâki, nɛ 
ɓɛ̂ŋa mbɛy te yi ɓo 
niŋgwa nyɛ kɛte 
                   kɛ́.»



Ɓoma gwa̧ wɔ̧, ma ɓo ɓa̧ nɛ nyaŋgwɛ 
mɛsosa kɛ temɔ. Ɓo kwaŋma jesɛ nɛdɔ kɛ̀ 
kɛki ɓoŋsɔŋ sɛɗyɛ kɛ̀ lɛpɔ tom te nyɛ 
ɓejekɛ ɓenɛ. Semɔ semɔ, Yesus ɛ 
nje kɛ mbɔmbu yan ru saŋgwa nɛ 
ɓo lɛpɔ nde: «Hɛ lɛ̂pi wunɛ!» Ɛ 
ɓomari kɛ̀ wuse nyɛ kɛ mɛkol 
kusɛ mɛɓɔŋ kanɔ nyɛ.



Kɛ kɔŋte yinɔri, ɛ Yesus nje punjɛ sendi yotu nyɛ ɓejekɛ 
ɓenɛ kamɔ jɔ wɛtɛ kɛ ŋgimɔ te yi ɓo ɓa̧ kɛ ɗyena kɛ́. A 
ndeyma ɓo, kɛto ɓo ɓa̧ nɛ mɛso kɛ temɔ. Sendi, ɓo ti ̀ 

tikɛ temɔ kɛ yasi te yi ɓotu ɓete ɓe ɓɛŋma nde, a 
womiya lɛpima kɛ́ na. Kɛ Kumande Yesus ma si lɛpina 
nyɛ ɓo kɛ́, ɛ Njambiyɛ yɔkiɗye nyɛ kɛnjɛ ɗyoɓɔ. Ɛ nyɛ 

kwa̧ kɛ̀ ɗiyɔ kɛ mbam ɓɔ Njambiyɛ.

Yo nde, Njambiyɛ jekima kwaɗyɛ ɓotu 
ɓe mɛnɛti maka, ɛ nyɛ nyɛ nɛ Kikɔ 
Mɔnɔ wenɛ. Ɗete, mumɔ hɛnɛ ɛ ta 
tikɔ temɔ nɛ nyɛ, a ti ́ gwe yambile 

             na. Yasi wɛtɛ, a ta ɓɛ 
                nɛ joŋgwɛ te yi 
                 kpo nɛ kpo.



ROM 3:23
Yo nde, ɓomɔ hɛnɛ kelma mɛɓeyɔ, ɛ Njambiyɛ soŋɛ   

mɛluksa mɛnɛ kɛ yotu yan.

ROM 6:23
Ma sol te yi mɛɓeyɔ nyɛ mumɔ kɛ́, yo sɔŋ. Ma yasi wɛtɛ, 

yasi te yi Njambiyɛ nyɛ mumɔ nɛ gbɛlate kɛ́, yo joŋgwɛ te yi 
kpo nɛ kpo, kɛto sinɛ ɓe Nyaŋgwɛ Kumande wusu Krist 

Yesus mɛ saŋgwate.

ƁEHEBERE 9:27
Ma nda yo kponate nde, mumɔ gwâki ndi tu wɛtɛ, 

kɛ kɔŋte, Njambiyɛ kɛ pɛsɔ jɔsi nɛ kɛ́,



EFƐS 2:8,9
Ma yo kɛto Njambiyɛ nɛ ŋgikwa, yori yi nyɛ joŋgwa nɛ wunɛ 
kɛ́. A kél ɗete nɛ nje tikina temɔ te yi wunɛ tikɛ kɛ yenɛ kɛ́. 
Yo ti wúla kɛ yun nɛ ŋguru wun na. Yo ndi kɛto Njambiyɛ 

nyɛ́ki mumɔ yasi nɛ gbɛlate. Njambiyɛ tì joŋgwɛ wunɛ kɛto 
yiŋa kimɔ mɛkele mɛte yi wunɛ kelma kɛ́ na, kambɔ mumɔ 

mɛ nje ɓendiɗye yotu nɛ.

ROM 10:9,10
Yo nde, ŋgɛ wɛ punjɛ lɛpɔ nɛ gbas gbas nɛ numbu yɔ nde, 
Krist nyɛ Nyaŋgwɛ Kumande, ŋgɛ wɛ jayɛ kɛ temɔ yɔ nde, 
Njambiyɛ womiya nyɛ soŋɛ kɛ njoka ɓemuŋ, yite Njambiyɛ 
ta joŋgwɛ wɛ. Kɛto, yo nɛ nje tikina temɔ te yi wulɛ ndi kɛ 
mɔy temɔ mumɔ kɛ́ kelɛ nde, Njambiyɛ pɛ̂si nde, a mɛ nɛ 
ŋgbeŋ kɛ mbɔmbu wenɛ. Sendi, yo nɛ nje jayna Njambiyɛ 

nɛ gbas gbas yi pundɛ kɛ numbu mumɔ kɛ́ kelɛ nde, 
Njambiyɛ jôŋgwɛ nyɛ.



JAŊ 3:16,17
Yo nde, Njambiyɛ jekima kwaɗyɛ ɓotu ɓe mɛnɛti maka, 
ɛ nyɛ nyɛ nɛ Kikɔ Mɔnɔ wenɛ. Ɗete, mumɔ hɛnɛ ɛ ta tikɔ 
temɔ nɛ nyɛ, a tí gwe yambile na. Yasi wɛtɛ, a ta ɓɛ nɛ 
joŋgwɛ te yi kpo nɛ kpo. Kɛto, Njambiyɛ ti ma njésikwɛ 
Mɔnɔ wenɛ kɛ mɛnɛti maka, na nje jɔse ɓomɔ na. Yasi 

wɛtɛ, a tomma nyɛ njesɛ nde, na kwa̧ nɛ 
nje nɛ joŋgwɛ nɛ ɓo.

1 JAŊ 5:11-13
Yasi te yi Njambiyɛ lɛpima nyɛ wusɛ kɛ́, yo nde, a nya wusɛ 
joŋgwɛ te yi kpo nɛ kpo. A kwaŋma nɛ Mɔnɔ wenɛ yí nyɛ nɛ 
wusɛ yo. Mɔ te ɛ ɗiyɛ saŋgwate nɛ Mɔnɔ, mɔ te nɛ kpasa 

joŋgwɛ. Ma mɔ te ɛ yeti saŋgwate nɛ Mɔnɔ Njambiyɛ na, a 
kinɛ kpasa joŋgwɛ na. Wunɛ ɓotu ɓete ɓe tikɛ temɔ kɛ ɗinɔ 
Mɔnɔ Njambiyɛ ɓaka, mi kɛtima mɛyasi maka kɛnjɛ wunɛ, 
nɛ́ wunɛ duwɛ nde, wunɛ mɛ nɛ joŋgwɛ te yi kpo nɛ kpo. 

